
Iesu yn Llyfr Datguddiad
Iesu Grist fel llywydd y bydysawd neu’r cosmos.
(Datguddiad 4-19)
Mae e’n ddychryn i bobl i feddwl sut mae’r byd yn mynd heddi, ond meddyliwch sut fysa pethau oni bai bod yr Arglwydd Iesu yn dal y tennyn yn ei law.
Be mae hyn yn ei olygu?
Yr Oen ydy’r llywydd.
Yn llyfr Datguddiad mae yna sôn am saith sêl, 
Yna gwelais fod sgrôl yn llaw dde yr Un oedd yn eistedd ar yr orsedd. Roedd ysgrifen ar ddwy ochr y sgrôl ac roedd wedi ei selio â saith sêl (Datguddiad 5:1),

saith utgorn,

Wedyn gwelais utgyrn yn cael eu rhoi i'r saith angel sy'n sefyll o flaen Duw. 
6 Dyma'r saith angel oedd â'r saith utgorn yn paratoi i'w canu. (Datguddiad 8:2,6)
a saith powlen o ddigofaint Duw (y ffaith fod Duw yn ddig am bechod)
1 Gwelais arwydd arall yn y nefoedd, un anhygoel a rhyfeddol: Saith angel gyda'r saith pla olaf. Y plâu yma fyddai'r mynegiant olaf o ddigofaint Duw. 
7 Wedyn dyma un o'r pedwar creadur byw yn rhoi powlen aur i bob un o'r saith angel. Roedd y powlenni yn llawn o ddigofaint y Duw sy'n byw am byth bythoedd. 
(Datguddiad 15: 1, 7)
Pwy sy’n llywodraethu’r cwbl? Iesu.

Fe sy’n agor y seliau. Mae yna bethau difrifol yn digwydd, ond mae yna derfynau iddyn nhw.  Mae yna sôn am ryfel ac am newyn, marwolaethau a daeargrynfâu. Ond mae yna derfynau iddyn nhw i gyd.

Yn pennod 8 mae yna sôn am ‘fractions’ – un rhan o dair. 
Cafodd un rhan o dair o'r ddaear ei llosgi..... Trodd un rhan o dair o'r môr yn waed, 9 lladdwyd un rhan o dair o’r creaduriaid byw yn y môr, a dinistriwyd un rhan o dair o’r llongau.  (Datguddiad 8:7, 8-9)
Meddylia sa fe’n dri chwarter neu’n fwy! Mae yna derfynau wedi eu gosod.
Mae eisiau i ni ddweud hyn wrth bobl: gallai pethau fod llawer gwaeth. Pan mae hi’n anodd yn un rhan o’r byd dyw pethau ddim mor ddrwg mewn man arall. Dyw hi ddim yn anodd ym mhob man, drwy’r amser i bawb. Meddylia pa mor annioddefol fyddai hynny.  

